
Tons les Catechumenes pourfuiuirent ardamment
leur Baptefme, vn entr'autres defia aage", voyant que
le Pere luy refufoit cette grace, le remettant pour
I'efprouuer iufques au Printemps de I'annee fuiuante
entra dedans 1'Eglife, harangua fortement en la
prefence de tous les Chreftiens, proteftant que s'il
mouroit deuant ce temps-la, il accuferoit le Pere
deuant la luftice de [151] Dieu de fa perte & de fa
damnation.

Le Demon enrage de voir qu'on luy arrache des
mains vne proye dont il joiiit depuis tant de fiecles,
a tafche de troubler ces bons Neophytes par 1'impo-
fture d'vn ieune homme, que fes parens proteftent
auoir enfeuely & enterre, & le iour fuiuant de fes
funerailles il parut, difent-ils, fur le foir tout plein
de vie, affeurant qu'vn certain qu'il ne cognoiffoit
pas 1'auoit tir6 du fepulchre, & luy auoit enfeigne la
facon d'honorer Dieu; il condamne les prieres & les
deuotions des Chreftiens, auec tant d'attache a fon
jugement, qu'encore qu'il auoue que le Demon foit
mauuais, & qu'il faille croire en I E S V S - C H R I S T ,
il le veut neantmoins feruir a fa mode, traifnant deux
& trois femmes apres foy. II a fait folliciter quel-
ques ieunes Chreftiens par fa fceur, a qui il a fait croire
qu'elle pouuoit fans crime leur accorder ce qu'ils
fouhaiteroient d'elle, pourueu qu'ils renongaffent &
la Foy & aux prieres qu'on leur a enfeignees dans
Tadouffac, mais les Anges font plus puiffans que les
Demons, ces bons Neophytes ont conferue la purete"
de leurs corps, par la purete de leur creance.

[152] Enfin le Pere eftant fur fon depart, vn bon
Sauuage 1'inuita au feftin, luy rendant mille graces,


